
Зыгъэхьэзырар 
ЩХЬЭЩЭМЫЩI Изэщ.

Дунейм
щыхъыбархэр

Хьэрэ  пэт  фIымрэ  Iеймрэ  зэхегъэкIыф.
Лъэпкъ Iущыгъэ:

Дзэлыкъуэ щIыналъэм и адми нист-
рацэм мэкъумэш лэжьыгъэмкIэ и    
къуда мэм и унафэщI Бэрзэдж Рэмэзан 
зыхуэдгъэзащ я Iуэхухэр зыхуэдэм тед-
гъэпсэлъыхьыну.

- Рэмэзан, мыгъэрей губгъуэ лэжьы-
гъэр къызэрывэхъулIам дыщыбгъэ-
гъуэзэну сыхуейт. 

- Пэжыр жыпIэнумэ, мэкъумэшыщIэхэм 
я дежкIэ гугъусыгъуу щытащ мы гъэр. Абы  
щхьэусыгъуэ хуэхъуащ гъатхэр уэлбанэ-
рилэу, гъэмахуэм и кIэм мазэм щIи гъукIэ 
уэгъуу зэрыщытар.

Ауэ гъавэ хъарзыни къыдэхъулIащ. 
Апхуэдэу бэв хъуати, ику иту центнер 50 - 
60 бжьыхьэсэ гуэдзу, хьэуэ къытекIащ. 
Мыдрей хьэцэпэцэхэри дагъуэншэу Iутхы-
жащ. Ахэр хъарзынэу щIэдгъэзэгъащ 
 хъумапIэм. Дэ ди щIыпIэм Iэщышхуэ 
щызэрахуэ. Абыхэм хуагъэтIылъащ 
 хьэуазэу зыхурикъун. НэщI къэхъуа щIым 
долэжь. Гектар щищ дызыхуэкIуэ вэн-
сэным хуэдгъэхьэзыращ. Псынэдахэ дэт 
заводым, сыт и лъэныкъуэкIи дэбгъуэн 
къыхуумыгъуэтыфыну, егъэлеяуэ жы-
лэфI тхуегъэхьэзыр. Дзэлыкъуэ куейм 
щыхасэ жылэм и Iыхьэ щанэр а IуэхущIа-
пIэрщ зейр. Я фIагъкIэ цIэрыIуэ хъуа, ди 
гъунэгъухэми ящэху, щIэупщIэшхуэ зиIэ 
жылэхэщ. Нартыхур, хьэцэпэцэр, сэху-
раныр здыIуахыжар бжьыхьэсэм хухэт-
хащ.

- Рэмэзан, щIым елэжьхэм къэралым 
зыгуэркIэ закъыщIигъакъуэрэ? 

- Ипэ зэманхэм колхозхэм, совхозхэм 
иджыпсту дэ дгъуэт дэIэпыкъуныгъэм 
хуэдэ яIамэ, я ехъулIэныгъэхэр нэхъыбэ-
нут, шэч хэмылъу. Япэрауэ, узэлэжь щIым 
и инагъым, узэрелэжь щIыкIэм, уи ехъу-
лIэныгъэхэм елъытауэ, и чэзум дэфтэр-
хэр бгъэхьэзырмэ, ахъшэ къуетыж къэ- 
ралым. Гъавэм и бэвагъым елъытауэ сом-
кIэ зыкъыпщIегъакъуэ. Жылэ хэпсам теу-
хуауи гулъытэ къыпхуещI. Зы псалъэкIэ 
жыпIэмэ, уи гугъуехьыр хэкIуадэркъым. 
ТебгъэкIуэда мылъкум нэхърэ нэхъыбэ 
къыпхуищIыжауэ къыщIокI.

- Iэщ гъэхъуным пылъхэми апхуэдэ 
 гулъытэ хуащIрэ?

- Дэ диIэщ шы, Iэщ лъэпкъыфIхэм 
елэжьхэр. ЛэжьыгъэфIкIэ зи цIэ Iуахэм 
къэралым закъыщIегъакъуэ. IэщхэкIыр 
нэхъ къабзэлъабзэу къалъытэу, ар лыуи, 
гъэшуи, кхъуейуи щрырети, мы ди гъунэ-
гъухэм я гуапэу ящэху. А псом щелэжь за-
вод Светловодскэ жылагъуэми дэтщ, уна-
гъуэ щхьэхуэхэри диIэщ апхуэдэ Iуэхум 
пэрыту. Зыми нобэкIэ я Iуэху Iейкъым, хэ-
хъуэ яIэн хуэдэу лэжьыгъэм йогугъури.

- Ипэ зэманхэм Аурсэнтх хъупIэм Iэщ 
куэд дагъэкIыу щытащ, ауэ колхоз, сов-
хозхэр зэрыщымыIэжрэ икъукIэ мащIэ 
хъуа си гугъэщ.

- А зи гугъу пщIы лъэхъэнэм щыгъуэ 
 Къущхьэхъу щIыпIэм фермэхэр тету, я 
пщыIэхэр сыт и лъэныкъуэкIи къызэгъэ-
пэщауэ, токыр ялъэIэсу, щэнхабзэмкIэ унэ 
яIэу, артистхэр дэкIрэ концертхэр ягъэлъа-
гъуэу щытащ. Iуэхур къыбдэзыгъэп сын-
щIэн защIэт. Абы и фIыгъэкIэ лэжьыгъэфI 
зэфIагъэкIырт. ЗэхъуэкIыныгъэ къэхъуа-
хэм, зи гугъу тщIа ухуэныгъэ псори щы-
хагъэкIуэдэжым, Iэщри зехьэгъуей, фей-
дэ къыпымыкI хъуащ. Иужь зэманхэм 
цIыхум нэхъ яфIэтэмэму я гупэр ягъэзэ-
жащ абыкIэ. Ипэм хуэдэу, Къущхьэхъу 
ягъакIуэ Iэщыр куэд мыхъужми, я бжы-
гъэм хохъуэж. НобэкIэ былымхэм кIэ-
лъыплъ дохутырхэмкIи нэгъуэщI зыхуей-
зыхуэфIхэмкIи дагъуэншэу къызэгъэпэ-
щауэ йокIуэкI. Iэщ ягъэхъуну бэджэнду 
къэзыщтэм я бжыгъэм кIуэ пэтми хохъуэ, 
я фейдэр къагурыIуауэ.

- Къущхьэхъу кIуэ гъуэгухэр сыт хуэ-
дэ?

- Нэхъыщхьэу хъупIэм екIуалэ гъуэгур 
тэ  мэм ящIащ. Мыдрейхэми я щытыкIэр 
Iейуэ пхужыIэнукъым, дэтхэнэ щIыпIэми 
уекIуэ лIэфынущ. 

- Рэмэзан, мэкъумэш лэжьыгъэр 
 икъукIэ зэрыхьэлъэр, гъавэ къэбгъэ-
кIыным, Iэщ бгъэхъуным жэуаплыны-
гъэ зэрыпылъыр гурыIуэгъуэщ. Нобэ-
кIэ сыт фызыщыщIэу къэплъытэр?

- Ипэхэм елъытауэ, иужь илъэситIым, 
пэжыр жыпIэмэ, мэкъумэш лэжьыгъэм 
халъхьэ уасэмрэ къыщIахыжымрэ зыкIэ-
рыхуащ. Мы IуэхухэмкIэ узыхуеинкIэ хъу-
ну псом я уасэр и пIэм иткъым. Абы теу-
хуауэ цIыхухэр тIэкIу егъэгузавэ. Псом 
хуэмыдэу кредит е нэгъуэщI щIыхуэ гуэр 
къэзыщтахэр егъэпIейтей. Дагъэгъэ-
сыныпхъэми фэтыджэнми я уасэм гъавэ 
Iухыжыгъуэм хэхъуащи, мэкъумэш лэжьы-
гъэм IуигъэщтыкIхэри щыIэщ. Процент 
30-м нэскIэ нэхъ лъапIэ зэрыхъуам зыми 
игу хигъахъуэркъым. Абы теухуауэ видео-
конференц ирагъэкIуэкIащи, унафэ тэ-
мэм къащтэну дыщогугъ. НобэкIэ аращ 
нэхъ лъэпощхьэпо хъууэ къэслъытэр. Ар 
ягъэтэмэммэ, цIыхухэри нэхъ гушхуауэ, 
псэемыблэжу лэжьэнущ. Псоми къагу-
роIуэ щIым хэплъхьэр, Iэщ гъэхъуным 
бгъэдэплъхьэр къузэритыжыр. Ауэ илъэс 
къэс щIыхуэ птелъым хэбгъэ хъуэн хуей  
хъумэ, фIым ухуишэнукъым

- Упсэу, Рэмэзан. ЕхъулIэныгъэ фиIэу 
фылэжьэну ди гуапэщ.

ШАФИЙ  Аслъэн.

Ныбжьыр кIуэтэху нэхъыбэм уе-
гупсыс, зэбгъэзахуэ, къызэбнэкIа 
гъуэгуанэм щIэх-щIэхыурэ ухуеп-
лъэкIыж мэхъу. «Къоджэм уигъэ-
жейркъым», - жыхуиIэращ. Сэри 
иужьрей зэманхэм гупсысэ щIэн шэ-
хэм самыутIыпщу саIыгъщ. 

ЗАУЭ нэужь лъэхъэнэм хиубыдахэм 
сащыщщ. А зэман гущIэгъуншэм хэп-
сэу кIахэм ди нэгу щIэкIам хуэдэ 
Алыхьым зыми иримыгъэлъагъу кIэ. А 
гузэвэгъуэм къыкIэлъыкIуащ зеинша-
гъэр, гъаблэр, щыгъыны джэныр. Си 
анэр лIы иратыжри, си анэшхуэм и 
куэщIым сыкъихъу кIащ. Ауэ хьэлэ-
мэтращи, апхуэдиз гугъуехьым къыхэ-
хъукI дэ гъащIэр тфIэIэфIыпст, гугъэ 
инхэр худиIэт. ЩIалэгъуэм и зэранкIэ 
е и фIыгъэкIэ нэхъ тыншу дгъэващ 
гугъу ехьхэр. 

Мамыр гъащIэм апхуэдизкIэ ди гур 
хуитхьэщIыкIати, бийшэр ди щхьэ-
щыгум щхьэщымытыжмэ, сытми 
дыпэлъэщын тфIэщIырт. А лъэхъэ-
нэмрэ иджыреймрэ шурэ лъэсрэ я 
зэхуакущ, уеблэмэ ахэр зэбгъэпщэн-
кIэ Iэмал иIэкъым. Ауэ щыхъукIи, 
блэкIам щыхуэхъущIэкIэ, IупщIэ щы-
хуащIкIэ сфIэфIкъым. Гугъуехьын шэу 

КъБР-м и ОВД-м и вете-
ранхэм я советым ще кIуэ-
кIащ УФ-м Къэрал кIуэцI 
IуэхухэмкIэ и органхэм я 
лэжьакIуэм и махуэм теу-
хуа зэIущIэ гуапэ. 

ГУФIЭГЪУЭ зэхыхьэм хэ-
тащ Къэбэрдей-Балъкъэ-
рым къэрал кIуэцI Iуэ ху-
хэмкIэ министру щыIэм и 
 къуэдзэ, полицэм и 
 пол ковник Бахъуэ Ас- 
лъэн,  республикэм щыIэ 
МВД-м дэлажьэ Жыла-
гъуэ советым и тхьэмадэ 
Мэкъушэ Русланрэ щIына-

Ди зэманым хабзэубзыху 
IуэхущIапIэхэм я мыхьэнэр 
зэрыиныр хэт и дежкIи гу-
рыIуэгъуэщ, абы къищтэ за-
конхэмрэ и пщэрылъхэр зэ-
ригъэзащIэмрэ щIыналъэм 
и псэукIэр ефIэкIуа зэры-
хъунур зыкъомкIэ елъыта-
щи. Къэбэрдей-Балъкъэ-
рым и Парламентым гъуэ-
гуанэфI зэпичащ икIи илъэс 
30-м къриубыдэу зыужьы-
ныгъэ игъуэтащ.

Нобэ абы и IуэхущIафэ-
хэмрэ зыхуигъэувыж къа-
лэнхэмрэ тыдогъэпсэлъыхь 
ЩэнхабзэмкIэ, жылагъуэм 
зе гъэужьынымрэ хъыбар -     
е гъащIэ политикэмкIэ и ко-
митетым и унафэщI Къумал 
Заурбэч. 

- Заурбэч, уэ КъБР-м и 
Парла ментым и еплIанэ, 
етхуа нэ, еханэ зэхыхьэгъуэ-
хэм урадепутатщ. Ди щIэ-
джы  кIакIуэхэм нэхъ гъу нэ-
гъуу укъедгъэцIыхуну ды-
хуейт. Депутат ухъун и пэ, 
сыт хуэдэ  гъуэгуанэ къэп-
кIуа? Сыт хуэдэ щIэныгъэ 
зэбгъэгъуэта? 

- Сыкъыщыхъуар Аруан 
рай оным хыхьэ Урыху къуа-
жэрщ.  IэщIагъэкIэ сыхи-
микщ, ди Къэбэрдей-Балъ-
къэр къэрал университет- 
ращ къэзухар. Сыкъыща-
лъхуа къуа жэм и консерв 
заводым лэ жьакIуэ къызэры-
гуэкIыу къы щыщIэздзауэ   
щытащ, абы и ужь хьэрычэт 
Iуэхуми сыхэпщIэри, IэнатIэ 
зэмы лIэу жьыгъуэ куэд зэс-
хъуэ кIащ. Къапщтэмэ, си 
IэщIа гъэр депутат лэжьыгъэм 
пэжыжьэу щытми, псом япэу 
сызэгупсысар сэбэп сызэры-
хъун, республикэм и экономи-
кэм зы хузэ фIэкIхэм мылъку 
къы хегъэлъхьэн Iуэхур зэре-
фIэ кIуэну  Iэмал  гуэрхэрат. А 
зэ маным ирихьэлIэу, сэ езы-
ми проект згъэхьэзырауэ 
сиIэт, пхъэщхьэмыщхьэхэм 
къы  хащIыкI сабий шхыны-
гъуэхэр Къэбэрдей-Балъкъэ-
рым къыщыщIэгъэкIыныр 
зэтеублэным теухуауэ. Абы 
щхьэкIэ къэпщытэныгъэхэр 
езгъэкIуэкIри, щIы гектар 
 60-м пхъэщхьэмыщхьэ лIэу-
жьыгъуэхэр щыхэссат, жы-
зумыр - щIы гектар 50-м щIи-
гъум. Iуэхум къыхэслъытат 
 Iэ щIагъэлIхэр Италием ще-
гъэджэн, хамэ къэрал Iэмэп -
сымэхэр къэшэн зэры хуейр, 
нэгъуэщI куэди. АрщхьэкIэ, ди 
жагъуэ зэрыхъунщи, проек-
тым делэжьыху, долларым 
зэуэ хуэдитIкIэ хэхъуэри (зы 
долларым сом 31 - 32-рэ пэ-
кIуэу щытамэ, сом 62 - 64-м 
нэсат), къэдгъэнэжын хуей 
 хъуащ. Къэбгъэлъагъуэмэ, 
абы елэжьын щыщIэздзам 
щыгъуэ, ар гъэзэщIа хъуным 
сом мелуан 550-рэ текIуэдэ- 
ну арат, иджыпсту Iуэхум и 
ужь уихьэмэ, сом меларди 
2-м нэс ухуеинущ. 

Депутат лэжьыгъэм и гугъу 
пщIымэ, шэч хэмылъу, абы 
занщIэу сыхэпщIащ. Хаб-
зэубзыху IуэхущIапIэм  мылъку 
бгъэдэмылъми, мыбдеж Iэ-
мал щыдиIэщ щIыналъэм, 
цIыхухэм я гугъуехьхэм я 
хэкIыпIэхэр къэдгъуэту щIэ-

2023 гъэм и япэ мазибгъум къриубыдэу республикэм 
ерыскъым, ерыскъыхэкIым щелэжь и IуэхущIапIэхэм шхы-
ныгъуэу къыщыщIагъэкIым я куэдагъым хагъэхъуащ. 

КъБР-м Мэкъумэш хозяйствэмкIэ и министерствэм и пресс-
Iуэ  хущIапIэм къызэритамкIэ, 2023 гъэм и щIышы лэ - фокIадэ 
мазэхэм шхыныгъуэ зэмылIэужьыгъуэу къыщIагъэкIам и про-
мышленнэ индексыр проценти 104,6-рэ хъуащ. А лъэхъэнэм 
къриубыдэу ягъэхьэзыра шхухэкIхэм хэхъуащ процент 27-кIэ, 
шатащхьэм - процент 1,2-кIэ. Кхъуейрэ кхъуейлъалъэу къы-
щIагъэкIащ тонн мини 3,7-рэ - ахэр нэгъабэ и иджы хуэдэ зэ-
маным ирихьэлIэу яхузэфIэкIам нэхърэ ар проценти 119-кIэ нэ-
хъыбэщ.

НэкулъхэкI зэмылIэужьыгъуэу процент 19-кIэ нэхъыбэ 
ягъэхьэзыращ. БанкIхэм иралъхьэ фIэIугъэхэм проценти 5,7-
кIэ хэхъуащ. Апхуэдэуи макаронрэ IэфIыкIэу ящIри  нэхъыбэ 
хъуащ. ЩIакхъуэмрэ щIакхъуэхэкIхэмрэ я куэ дагъырщ зызы-
мыхъуэжар - 2022 гъэм къыщIагъэкIауэ щыта бжыгъэм къыте-
нэжащ ахэр. 

БАТОКЪУЭ  Албэч.

Нэхъ мащIэ
хъуащ

УФ-м и щIыналъэщIэхэм 
щыпсэу цIыху мелуан 1,5-м 
урысей паспортхэр иратащ 
2022 гъэм и жэпуэгъуэ ма-
зэм щегъэжьауэ дызэрыт 
илъэ  сым и накъыгъэм 
къриу  быдэу. Абыхэм зэры-
жаIэмкIэ, къэрал дэфтэрыр 
къаIэ рыхьэным пыщIа Iуэ-
хухэм тыншу пхыкIащ, тхьэ-
махуитI нэхъ мыгувэуи 
 Урысейм и цIыхуу зэры-
щытым щыхьэт техъуэ тхы-
лъыр  къратыжащ. Ап хуэ-
дэуи абы хэм къыхагъэщащ 
ди къэралым щып сэуну      
гугъэ быдэхэр зэраIэр.

ЦIЫХУХЭМ я хуитыныгъэ-
хэмкIэ уполномоченнэу щIы-
налъэхэм щыIэхэм къы зэ-
рагъэлъагъуэмкIэ, иужь рей 
илъэсым Украинэм къиIэп-
хъукIхэм я бжыгъэр нэхъ ма-
щIэ хъуащ. Къапщтэмэ, 2022 
гъэм Москва областым цIы-
хухэм я хуитыныгъэхэмкIэ 
упол номоченнэм цIыху 800-м 
зыхуагъэзауэ щытащ, 2023 
гъэм - 129-м. А IуэхумкIэ нэ-
гъабэ Ростов областым и 
 уна  фэщIхэм лъэIу тхылъу 
 222-рэ яIэрыхьащ, мы гъэм - 
50.

«Зэрыхьзэрийм зи щхьэр 
къыхэзых цIыхухэм къыздэ-
кIуа щIыпIэм я Iуэхур нэхъ 
 къащыщыдгъэпсынщIэн 
пап щIэ зэратхузэфIэкIкIэ 
за щIы  догъакъуэ. Къэра-
лым къы щекIуэкI хабзэм 
 зэ ры щыд  гъэгъуэзар къа-

КъБР-м  и  Парламентыр  илъэс  30  ирокъу

                           ЩIыналъэм щекIуэкI
лэжьыгъэр уи нэкIэ плъэгъун хуейщ

гъэкъуэн дазэрыхуэхъунум         
ди гуащIэ хэтлъхьэну. Респуб-
ликэм сыт хуэдэ Iуэху къы щы-
зэрагъэпэщми, дыздрагъэб-
лагъэ псоми зэрыхъукIэ 
 сокIуэ, щIыналъэм щекIуэкI 
 лэ жьыгъэр уи нэкIэ зэб -
гъэлъэгъун зэрыхуейм тызо-
щIыхьри.

- УзиунафэщI комитетым           
и лэжьыгъэм лъэныкъуэ 
куэд къызэщIеубыдэ. Абы-
хэм ехьэлIауэ фызэлэжьа 
сыт хуэдэ хабзэхэр къыхэб-
гъэщынт?

- Ди комитетым и нэIэм 
 щIэ ту республикэм къыща-
щта хабзэ зыбжанэ къыхэз-
гъэщынщ. Щэнхабзэ и лъэны-
къуэкIэ республикэм иIэщ 
«Щэнхабзэм теухуауэ», «Къэ-
бэрдей-Балъкъэр Республи-
кэм ис лъэпкъхэм я щэнхабзэ 
щIэинхэм (тхыдэ, щэнхабзэ 
фэеплъхэм) я IуэхукIэ» закон-
хэр. Жылагъуэм дэлэжьэным 
хуэгъэзащ «КъБР-м щыIэ 
жылагъуэ къэпщытэныгъэм 
теухуауэ», «КъБР-м хьэрычэт 
къегъэщIыным пымыщIа Iуэ-
хущIапIэу иIэм къэралым 
зэрызащIигъакъуэм ехьэ-
лIауэ», «КъБР-м и Жылагъуэ 
палатэм теухуауэ» законхэр. 
Республикэм и хъыбарегъа-
щIэ IэнатIэхэр Урысей Феде-
рацэм и хабзэм тету мэлажьэ.

- Мы зэманым сытым фе-
лэ жьрэ? Сыт хуэдэ гу гъуехь 
щыIэ абыхэм япыщIауэ?

- ХабзэщIэхэр къэщтэныр, 
щы Iэхэр егъэфIэкIуэныр зэ пы-
  мыууэ узэлэжьыпхъэ Iуэ хущ. 
Иджыпсту ди комитетыр хоп-
лъэ «КъБР-м и Жылагъуэ па-
латэм теухуауэ»  КъБР-м и За-
коным и Iыхьэ  27-м зэхъуэ-
кIыныгъэхэр хэлъ хьэ ным те-
ухуауэ» КъБР-м и законым и 
проектым. Ар зы теу хуар 
Къэбэрдей-Балъкъэрым и 
Жылагъуэ кIэлъып лъакIуэ   
комиссэм хэтхэм я пщэ-
рылъхэр гъэбелджы лы нырщ. 

Ди лэжьыгъэм тегъэщIапIэ 
хуэтщIыр Къэбэрдей-Балъ-
къэрым и Iэтащхьэ КIуэкIуэ 
Казбек 2023 гъэм мэ лы-
жьыхьым и 20-м респуб ли-
кэм и хабзэубзыху орган  нэ-
хъыщхьэм Зэрызыхуи гъэ  -  
зам къыщыгъэлъэгъуахэр 
 зэ  рыдгъэзэщIэнырщ. Ре спуб-
ликэм и Iэтащхьэм дэф тэ -
рым къызэрыщыхигъэщащи, 
лъэпкъ зэныбжьэгъугъэр, зэ-

къуэтыныгъэр, дин зэхущы-
тыкIэхэр егъэфIэкIуэн и лъэ-
ныкъуэкIэ щэнхабзэм къалэ-
нышхуэ егъэзащIэ. Абы 
 къы хэкIыу лъэпкъхэм я анэ-
дэлъхубзэр, хабзэхэр хъумэ-
нымрэ зегъэужьнымрэ ди 
 къалэн нэхъыщхьэхэм 
ящыщщ. Апхуэдэу ди коми-
тетым мы гъэм иригъэкIуэкIа 
Iуэхухэм я гугъу пщIымэ, пса-
лъэм папщIэ, накъыгъэ ма-
зэм зэхъуэкIыныгъэхэр хэтлъ-
хьащ «Щэнхабзэм теухуауэ» 
КъБР-м и Законым и Iыхьэ 28, 
36-хэм. КъищынэмыщIауэ, 
«Лъэпкъ, дин зэхущытыкIэхэр 
цIыхубэм я гупсысэм и лъаб-
жьэу» зыфIэтща «стIол хъу-
рейр» едгъэкIуэкIащ. 

МыдэкIэ КъБР-м и Парла-
ментыр илъэс 30 щрикъум 
ирихьэлIэу лэжьыгъэ куэд 
зэфIэдгъэкIыну ди мурадщ. 
Псалъэм папщIэ, дыгъэгъазэ 
мазэм ди Комитетым РАН-м     
и Къэбэрдей-Балъкъэр щIэ-
ныгъэ центрым Гуманитар 
къэхутэныгъэхэмкIэ и инсти-
тутыр и гъусэу, Къэбэрдей-
Балъкъэр къэрал универси-
тетым щригъэкIуэкIынущ 
«Пар ламентаризмэр зэры зэ-
фIэу вамрэ абы и нобэрей 
лэжьыгъэмрэ» щIыналъэ 
щIэныгъэ конференцыр. 

Гугъуехьхэм я гугъу 
пщIымэ… Сыт хуэдэ лэжьы-
гъи къащти, лъэпощхьэпо зы-
хэмылъ щыIэкъым. Нэхъыщ-
хьэр абыхэм я хэкIыпIэр къэб-
гъуэтыфу, гугъуехьхэр къы-
зэб нэкIынырщ.

- Щэнхабзэм лъэпкъыр 
ехъумэ, нэгъуэщIхэм къа-
хэзыгъэщри аращ. Сыт нобэ 
тхуэщIэнур абы зедгъэу-
жьыным теухуауэ?

- Пэжыр жытIэнщи, къэрал 
бюджетым и Iыхьэ нэхъыщ-
хьэхэм къадэхуэр зылъыс - 
хэм щэнхабзэр зэращыщым 
 гу гъуехь къимыгъэщIу къа-
нэр къым. Абы щыгъуэми, 
щэнхабзэмкIэ къэралым зы-
хуи гъэувыж къалэнхэр,  УФ-м 
и Президент Путин В. В. и 
УнафэкIэ щIигъэбыдахэр, 
щы Iэщ. Аращ лэжьыгъэр зы-
тещIыхьауэ щытыпхъэри.

НэгъуэщI лъэныкъуэкIи 
 дыкъевгъэплъыт мы Iуэхум. 
Сыт дэтхэнэ зыми тхуэщIэ- 
нур щэнхабзэм папщIэ?! Дауэ 
езы цIыхур зэрыхущытыр 
щэн хабзэмрэ абы епха 

 гу гъуехьхэмрэ?! Арэзы фы-
къыздэхъуну къыщIэкIынщ 
мы IуэхумкIэ цIыхухэм жы-
джэрагъ зэрадомылъагъур 
жысIэмэ. Ди театрхэм я 
пэшхэм цIыхур щIэз хъурэ? 
Музейхэм, гъэлъэгъуэныгъэ-
хэм, нэгъуэщI щэнхабзэ Iуэ-
хухэм сыт хуэдиз екIуалIэр? 

АтIэ, къыхэзгъэщыну сы-       
х уейт иужьрей зэманым ди 
республикэм и щэнхабзэ Iуэ-
хухэр куэдкIэ зэрыкIуэтар. 
 Ды зэрыт илъэсым и жэпуэ-
гъуэ мазэм и закъуэ къэсщ-
тэнщи, мыхьэнэшхуэ зиIэ 
Iуэхугъуэ зыбжанэ екIуэкIащ. 
Псалъэм папщIэ, Художест-
вэхэмкIэ Урысей академием 
Налшык къыщызэригъэпэ-
ща щIэныгъэ, егъэ джэ ныгъэ 
зэхыхьэшхуэр (Кавказ Ищ-
хъэрэм и щIыналъэ псоми я 
лIыкIуэхэр къекIуэ лIауэ) сыт и 
уасэт?! 

КсилографиемкIэ Красно-
ярск еджапIэ къыщызэзыгъэ-
пэща Пащты Герман и лэжьы-
гъэхэм дыхэплъэну Iэмал 
зэрыщыIари фIыгъуэшхуэщ. 
Ар щIыжысIэращи, щэнхабзэ 
Iуэхухэм зэман къахуэбгъуэ-
тыфын хуейщ Iэмал зэриIэ-
кIэ. Псом хуэмыдэу щIалэ-
гъуа лэр къызэщIегъэубыдап-
хъэщ а лэжьыгъэм. Хэт 
ищIэрэ, езыри зыгуэрым ди-
хьэхыныр хэлъщ. ЩIэныгъэр 
куэд щIауэ щыхьэт зытехъуа-
ращи, IэпщIэлъапщIагъэм 
зрегъэужь сабийм и акъы-
лым, Iущагъым хегъахъуэ, 
цIыху хэм яхэтыфу, утыку ихьэ-
фу егъасэ. Къэхутэныгъэхэм 
къызэрагъэлъагъуэщи, ма-
къамэ Iэмэпсымэхэм еуэм 
есэпымкIэ и къэухьми зеужь. 
Апхуэдэ щIэныгъэ гуэр зэзы-
гъэгъуэта сабийр сыт щыгъуи 
ехьэехуэфынущ и хьэрхуэрэ-
гъухэм. 

- ХэхакIуэхэм фаIущIэрэ? 
Сыт хуэдэ IуэхухэмкIэ цIыху-
хэм зыкъыфхуагъазэрэ?

- Депутатым и къалэн нэ-
хъыщхьэ дыдэхэм ящыщщ 
 хэхакIуэхэм яхуэзэныр, абы-
хэм я гуныкъуэгъуэ, гугъуехь 
зригъащIэу, ядэIэпыкъуныр. 
Дэ абыхэм даIуощIэ, къыт-
хуагъэхь тхыгъэхэм дыхоп-
лъэ. ЦIыхухэм зыкъызэрыт-
хуагъазэр куэд мэхъу, дауи: 
ахъшэкIэ щIэгъэкъуэн яхуэ-
хъуным теухуауэ зэрылъаIуэм 
щегъэжьауэ, псалъэм па-
пщIэ, муниципальнэ райо-
ным фэеплъ щыгъэувыным 
епха Iуэхухэм щыщIэкIыжу. 

- КъБР-м и Парламентыр 
мы гъэм илъэс 30 зэрыри-
къум теухуауэ лэжьыгъэш-
хуэ йокIуэкI. Абыхэм щыщ 
гуэр х эм укъытхутепсэ лъы-
хьамэ арат.

- КъБР-м и Парламентым и 
депутатхэр сыт щыгъуи ху-
щIокъу республикэм, къэра-
лым я махуэшхуэхэм, гуфIэ-
гъуэ Iуэху псоми хэтыну, абы-
хэм ехьэлIауэ лэжьыгъэ гуэр 
пщэрылъ зыщащIыжыну. 
Иджыпсту мыхьэнэшхуэ зиIэ 
Iуэху и ужь дитщ - КъБР-м и 
Парламентым и илъэс 30-р 
зэрыдгъэлъэпIэным. КъБР-м 
и Парламентым и УнафэщI 
Егоровэ Татьянэ езым и нэ-
Iэм щIэту хабзэубзыху Iуэху-
щIапIэм и гъуэгуанэм теухуа 

тхылъ догъэхьэзыр. Къищы-
нэмыщIауэ, «КъБР-м и Пар-
ламентыр илъэс 30 ирокъу» 
зытетха дамыгъэхэр къыдэд-
гъэкIынущ.

Депутатхэм щIалэгъуалэр 
къыдогъэблагъэ, абыхэми да-
IуощIэ. Махуэшхуэхэм техуэу 
паспорт мыбдеж щадот фIыуэ 
еджэ ныбжьыщIэ 20 - 25-м 
нэсым. Мы Iуэхуми мыхьэ-
нэшхуэ иIэу къызолъытэ, ди 
щIэблэр гъэгушхуэным теу-
хуауэ. Къэрал IуэхущIапIэм 
щрагъэблагъэкIэ, абыхэм я 
гур хохъуэ, ехъулIэныгъэ нэ-
хъыбэ зэраIэнум нэхъ хущIе-
гъэкъу. Мы Iуэхум щхьэкIэ 
мыхъур щхьэхуэ едгъэщIауэ 
ныбжьыщIэхэм тыгъэ яхуэтщI 
тхылъхэм «КъБР-м и Парла-
мент» псалъэхэр тету ядот, 
паспортыр IуэхущIапIэм къы-
зэ рыщратар гукъинэж ящы-
хъун хуэдэу. Мы гъэми, Уры-
сей Федерацэм и Конститу-
цэм и махуэм, дыгъэгъазэм            
и 12-м ирихьэлIэу, ди мурадщ 
апхуэдэ зэхуэс къызэ-
дгъэпэщыну. 

КъищынэмыщIауэ, хабзэфI 
тхуэхъуахэм ящыщщ Хэку за-
уэшхуэм хэта ди нэхъыжь-         
хэм ди нэIэ ятедгъэтыныр, ма-
хуэшхуэхэм деж фэеплъ ме-
далхэмкIэ, саугъэтхэмкIэ 
дгъэ гушхуэу, къызэрытщыгу-
гъымкIэ защIэдгъакъуэу. 
Мыпхуэдэ Iуэхур пщэрылъ 
къыт щамыщIми, абыхэм 
пщIэрэ гулъытэрэ яхуэт щIы-
ныр дэтхэнэми ди къалэну 
къызолъытэ. 

Сэ КПРФ-м и Къэбэрдей-
Балъкъэр щIыналъэ къуда-
мэм сыхэтщи, дэIэпыкъу-
ныгъэхэмкIэ жэуап схьыуэ, 
2014 гъэм щегъэжьауэ До-
нецк Республикэм идогъашэ 
цIыхухэр нэхъ зыхуэныкъуэ-
хэр. КъБР-м и Парламентыр 
жы джэру йолэжь мы зэм а-
ным Украинэм щекIуэкI дзэ 
Iуэху хэхам хэтхэмрэ абыхэм        
я унагъуэхэмрэ защIигъэ-
къуэнми. Иджыблагъэ къы-
зэры халъхьамкIэ, депутат 
къэс унагъуэ тIурытIым ди 
нэIэ ятетынущ, гугъуехь гуэр 
къыкъуэкIмэ, нэхъ псынщIэу 
зэфIэха хъунымкIэ дысэбэпы-
нущ. 

КъБР-м и Парламентыр сыт 
щыгъуи хущIокъу псапэ 
зыпылъ Iуэхухэми хэтыну. 
Пса  лъэм папщIэ, депутатхэм 
илъэс къэс зыщIагъакъуэ рес-
публикэм и сабий школ-интер-
нату 6-м.

- Политикэм хыхьагъащIэ-
хэм, а Iуэхум хуеджэ ныб-
жьы щIэ хэм сыт хуэдэ чэн-
джэщ ептынт? Сыт нэхъыбэу 
гу зылъатапхъэр? 

- Хъуну щытмэ, мы упщIэм и 
жэуапыр сфIэфIу сызэджэ 
«Два капитана» (Каверин Ве-
ниамин ейр) тхыгъэм къы - 
хэс хынут. Абы зэрыщыжыIа-
щи, хъуэпсапIэм ухущIэкъун, 
у лъы хъуэн, ар зыIэрыбгъэ-
хьэн, утемызашэу, укъи-
мыкIуэту улэжьэн хуейщ.

- Заурбэч, фIыщIэ пхузощI 
ди упщIэхэм жэуап къызэ-
реп там папщIэ. ЕхъулIэны-
гъэ уиIэну, унагъуэкIи лэ-
жьыгъэкIи!

Епсэлъар 
БАГЪЭТЫР Луизэщ.

КЪУМАЛ  Заурбэч: 

Махуэшхуэ зэхыхьэ
лъэ ОВД-м и ветеранхэм я 
жылагъуэ IуэхущIапIэм и 
унафэщI, ми лицэм и пол-
ковник Пыхъ МуIэедрэ, ве-
теранхэр. 

- Ведомствэм и унафэщI-
хэм къабгъэдэкIыу фIы-
щIэш хуэ фхузощI псоми ди 
зэхуэдэ Iуэхум гудзакъэ 
фхэлъу фызэрыбгъэ ды-
хьэм, фи къалэнхэр тэ мэ-
му зэрывгъэзащIэм пап-
щIэ, - жиIащ Бахъуэ Ас-
лъэн.

Ар ветеранхэм ехъуэ-
хъуащ хабзэхъумэхэм я 
 махуэмкIэ, узыншэу иджы-

ри илъэс куэдкIэ псэуну, 
унагъуэ зэIузэпэщыгъэ яIэ-
ну. 

Пыхъ МуIэед къыщыпса-
лъэм къыхигъэщащ къэ-
рал кIуэцI IуэхухэмкIэ мини-
стру КъБР-м щыIэ, поли-
цэм и генерал-лейтенант 
Пав лов Василий ОВД-м и 
ветеранхэм куэдкIэ зэры-
защIигъакъуэр. 

Хъуэхъу псалъэхэм къы-
пищащ Мэкъушэ Руслан. 

Республикэм къэрал 
кIуэцI IуэхухэмкIэ минист-
ру щыIэ, полицэм и гене-
рал-лейтенант Павлов 
 Василий и унафэкIэ лэ- 
жьакIуэ гупыр хэкупсэу   гъэ-        
сэ ным хуащIа хэлъ хьэ-
ныгъэм папщIэ, УФ-м 
Къэрал кIуэцI IуэхухэмкIэ и 
органхэм я лэжьакIуэм и 
махуэм ирихьэлIэу ветеран-
хэм ЩIыхь тхылъхэр ира-
тащ.

МВД-м илъэс куэд хъуауэ 
тэмэму къалэныр щезы-
хьэкI, ветеранхэм я со-
циальнэ хуитыныгъэр хъу-
мэ ныр къызэгъэпэщыным 
жыджэру хэт, лэжьакIуэ-
щIэхэр я IэщIагъэм хуегъэ-
джэным, хэкур фIыуэ лъа-
гъуным  хуэущииным 
 хуащIа хэлъхьэныгъэм па-
пщIэ  республикэ ОВД-м и 
ветеран, лэжьакIуэ зыб-
жанэм иратащ орденрэ ме-
далрэ, апхуэдэуи Къэрал 
кIуэцI IуэхухэмкIэ органхэм 
я ветеранхэм я урысейпсо 
жылагъуэ IуэхущIапIэм и 
фIыщIэ тхылъхэр. 

БАХЪСЭН  Азэмэт. 

Ди  псэлъэгъухэр

Гъэр  къазэрехъулIар

хуэщхьэпащ куэдым икIи 
гугъуехьын шэу я псэупIэр 
зэрагъэ пэщащ», - къыщы-
хагъэщащ Воронеж об-
ластым цIыхухэм я хуиты-
ныгъэхэмкIэ и упол но-
моченнэм и аппаратым.

ЩэкIуэгъуэм и 14,
гъубж

Фошыгъу узым ебэныным 
и дунейпсо махуэщ

Урысейм и социологхэм я 
махуэщ

1989 гъэм СССР-м и Совет 
Нэхъыщхьэм унафэ къищ-
тащ зи хэкур залымыгъэкIэ 
зрагъэбгына лъэпкъхэм             
лей зэрыкIэлъызэрахьар, ар 
щIэп хъаджагъэу зэрыщытар 
къы щыгъэлъэгъуауэ.

1914 гъэм къалъхуащ 
тхакIуэ Къашыргъэ Хьэпа-
щIэ.

1924 гъэм къалъхуащ къэ-
рал, жылагъуэ лэжьакIуэ, 
 УФ-м щэнхабзэмкIэ щIыхь 
зиIэ и лэжьакIуэ Ефэнды 
Джылахъстэн.

1935 гъэм къалъхуащ ухуа-
кIуэ, Социалист Лэжьыгъэм и 
ЛIыхъужь Алмэ Алий.

1947 гъэм къалъхуащ фи-
зико-математикэ щIэны-
гъэхэмкIэ доктор, КъБКъУ-м 
и профессор Къэрмокъуэ 
Ахьмэд.

Дунейм и щытыкIэнур

   «pogoda.yandex.ru» сайтым 
зэритымкIэ, Налшык уфауэ 
щыщытынущ.  Хуабэр ма-
хуэм   градус 11 - 13, жэ-
щым градуси 8 - 9 щыхъунущ.

ЩэкIуэгъуэм и 15,
бэрэжьей

Гъуэгум къыщыхъу авто-
мобиль зэжьэхэуэхэм хэ-
кIуэдахэр ягу къыщагъэ-
кIыж дунейпсо махуэщ

Дзэм къулыкъу щищIэну 
ираджэм и урысейпсо ма-
хуэщ

Урысейм зэщIэгъэуIуауэ 
ща  лэжь щIэпхъаджагъэхэм 
ебэныным хуэгъэпса Iэна- 
тIэр къыщызэрагъэпэща ма-
хуэщ 

1937 гъэм къалъхуащ 
«Адыгэ псалъэ» газетым и 
кор ректору илъэс 40-м щIи-
гъукIэ хьэлэлу лэжьа, респуб-
ликэм и дамыгъэ лъапIэхэр 
зрата Сокъур Тамарэ.

1949 гъэм къалъхуащ 
 КъБР-м и цIыхубэ егъэджа-
кIуэ ДыщэкI Марие.

1951 гъэм къалъхуащ эконо-
микэ щIэныгъэхэмкIэ доктор, 
профессор,  ЩIДАА-м и ака-
демик, Москва дэт финанс 
университетым и ректору 
щыта Есчындар Мухьэдин.

1973 гъэм къалъхуащ АР-м 
щIыхь зиIэ и артисткэ Къудей 
ФатIимэ.

Дунейм и щытыкIэнур

«pogoda.yandex.ru» сай-
тым зэритымкIэ, Налшык 
уэфIу щыщытынущ.  Хуа бэр 
махуэм   градус 14 - 16, жэ-
щым градуси 8 щыхъунущ.

ЩыIащ апхуэдэ дуней
екIуэкI гъащIэ щыIэ? Иджы къэу нэхуа 
дунейр тыншыгъуэ и лъэны къуэкIэ 
къа лъыхъуэм хуэдэщ. Ди пщIы хьым 
къыхэхуакъым иджы ди Iэм хуэдэ 
псэукIэ. Ауэ Iуэхуракъэ, цIы хугъэ, гуа-
пагъэ, псэ IэфIагъ, зэхущытыкIэ дахэ 
и лъэныкъуэкIэ дощIэкъуауэ. Ар сэ 
жысIэну хуитыныгъэ къызат къэскIуа 
гъуэгуанэмрэ къы зэз нэкIа гугъуехь-
хэмрэ. Абы къы хэ кIыкIа си гукъэ-
кIыжхэмкIэ сывдэгуэшэнут. 

ЗэрыжысIащи, си сабиигъуэр зы-
хиу быда зэманыр фэджэлыджэт, 
хуэдэт зэи дыгъэ къемыпсыжыным, 
цIыхухэм я нэгум зэи гуфIэгъуэ къи-
мы хьэжыну къыщыпщыхъу лъэхъэ нэт 
ар. Ауэ фIым ухуигъаплъэрэ уи-
мыгъэпабгъэмэ - ар гъащIэ хъужрэт. 
ЩIэблэр хэкупсэу къэгъэхъунымкIэ, 
щхьэж и гъуэгу пхишыжынымкIэ а 
лъэхъэнэм къэралым лэжьыгъэшхуэ 
игъэзащIэрт. ЩIалэгъуалэр губгъуэм 
дыщагъэлажьэрт, нэхъыжь и жыIэ 
дыщIэтт. ФокIадэ мазэр къызэрихьэу 
нартыхур Iутхыжырти, къыдат ахъшэ 

мащIэр дызыхуей-дызыхуэныкъуэ хэм 
иридгъэкъурт, иджырейхэм хуэ дэу 
адэ-анэм я пщэм дыдэсу щытакъым. 
Еджэныгъэмрэ гъэсэныгъэм рэ зэгъу-
сэу щIэблэм хэлъхьэныр  икъукIэ 
сфIэпэжт, сыт щхьэкIэ жыпIэ мэ, гуа-
щIэдэкIым хуэдэу щIэблэр зыгъасэ 
щыIэкъым, къищынэмыщIауэ, ар ба-
лигъ гъащIэм къызэрымыкIуэу къы-
щыпхуосэбэпыж. Апхуэдэу, гуп хэты-
кIэ, цIыху дэгъуэгурыкIуэкIэм ухуа-
гъасэрт, пщIэрэ лъытэныгъэрэ зэ-
хуэп щIу узэбгъэдэтыныр зэрыдахэр 
дагъэлъагъурт. Абы дызыщрихьэлIэ 
нэхъыжьыфIхэм даущийрт, абы хэм я 
чэнджэщ щхьэпэхэр, хъыбар кIыхьхэр 
сыт и уасэт?! А лъэхъэнэм ныбжьэгъу 
зэхуэхъуахэр нобэми ды зэрыIыгъщ. 
Ар я фIыгъэщ дэ зэгъу сэу къызэд-
нэкIа гугъуехьхэмрэ хьэзабхэмрэ. 
ИтIанэ, сэ сыкъыщыхъуа  лъэхъэнэм 
зэблагъэ-Iыхьлыхэр бы дэу зэрыIы-
гъырт, фIыуэ зэрылъагъ урт, яIэ  
мылъку-былым емылъы тауэ зэкIэ-
лъы кIуэрт, зэхэдз ямыщIу. Зэанэ-

къилъ хухэм яку лъагъуныгъэ, лъы-
тэныгъэ ин дэлът, зыдэIэпыкъужрэ 
быдэу зэрыIыгъыу къэгъуэгурыкIуэрт. 
Ди жагъуэ зэры хъунщи, нобэ а зэху-
щытыкIэ дахэр   дяку докIуэдыкIыж. 
ПхузэфIэмыкIмэ, благъэри нэбгъузщ. 

Си сабийгъуэр щыкIуар Тэрч щIына-
лъэм хыхьэ Ислъэмей къуажэ жы-
жьэращ. Балигъ сыхъуху си анэшхуэм 
сыбгъэдэсащ, ар дунейм ехыжа иужь, 
си анэр щыпсэу Мэртэзей вок за лым 
сыкъэкIуащ. Апхуэдэурэ гъащIэр 
 кIуащ, къэгъазэ имыIэу. Дауи, блэкIам 
укIэлъыIэбэкIэ мыхьэнэ иIэкъым, ауэ 
абы хэта фIыр гум IэфIу илъщ. Зэ ры-
жысIащи, иджырей гъащIэр тыншу 
уб лащи, ухэпсэукIыну куэд кIэ нэхъ 
тыншщ. Ауэ, абы къомэ щIэкI нэхъа-
пэм цIыхур зэхуэзышэу щыта цIыху-
гъэр, псэ IэфIагъыр, гуа пагъэр, 
гущIэ гъур. Хъунумэ, дывмыгъэгъэ-
кIуэд гъащIэм къыдита мы фIыгъуэ 
мылъытэхэр. Абыхэм насып къа зэ-
рыдэкIуэнум сэ шэч къытес хьэр къым. 
Абы фи щIэблэр щIэф пIыкI, яхэфлъ-
хьэ, ягурывгъаIуэ. 

АХЪСОР Анибал, 
лэжьыгъэм и ветеран.

Тэрч къалэ.

ЕрыскъыхэкIыу къыщIагъэкIым хохъуэ

(Хъыбарыжь)

НапэкIуэцIыр зыгъэхьэзырар
ТАБЫЩ Муратщ.

Лъэпщ гъукIэ 
зэрыхъуам и хъыбар 
Нартхэм я зэманым гъаблэ 

хъуат. ЦIыхухэм яшхын ямы-
гъуэту лIэуэ апхуэдэт. Лъэпщ-
рэ Тхьэгъэлэджрэ зэгъунэ-
гъуу псэухэрт. Лъэпщ а зэ-
маным гъукIэтэкъым. Абы 
гъа вэ иIэт. Тхьэгъэлэдж гъа-
вэншэт. Лъэпщ фыз иIэтэ-
къым. Тхьэгъэлэдж фыз иIэт. 
Тхьэгъэлэджрэ и фызымрэ 
мэжалIэ щыхъум, Тхьэгъэ-
лэдж и фызыр Лъэпщ деж 
 игъэкIуащ.

- Лъэпщ, зыри диIэкъыми, 
гъавэ щIыхуэ къыдэт, - жиIэри 
кIуащ фызыр.

- Зэ зызгъэгъуэти уэстынщ, - 
жиIащ Лъэпщ.

Фызми имыдэу къыщIэ-
кIыж ри къэкIуэжащ. Тхьэгъэ-
лэдж и фызым зыри къи-
мыхьу къыщыкIуэжым и лIыр 
еупщIащ:

- КъыбжиIар сыт? - жиIэри.
- СиIэкъым жери къызита-

къым, - жиIащ фызым. Ап-
хуэд эурэ екIуэкIыурэ нэхъри 
мэ жалIэ щыхъум, Тхьэгъэ-
лэдж и фызыр игъэкIуащ 
етIуа нэу.

- КIуэи къеIых, етIанэгъэ 
хуэдитI еттыжынщ, - жиIэри.

Лъэпщ деж аргуэру фызыр 
къэкIуащ.

- Iэмал иIэмэ, къыдэт, етIа-
нэгъэ уэттыжынщ хуэдитIу,  
жиIащ си лIым.

ЕтIуанэу къыщыкIуами, 
Лъэпщ фызым апхуэдэ жэ-
уапщ иритар. Фыз гуэрым 
имы дэу къыщIэкIыжри къэ-
кIуэжащ.

- Сыт къыбжиIар? - къе-
упщIащ аргуэру Тхьэгъэлэдж.

- СиIэкъым жери къызитын 
идэркъым, - жиIащ фызым.

- Дауэ зэримыIэр, и гуэным 
изу илъщ, езым и закъуэщи, 
хуэшхынукъым, - жиIащ Тхьэ-
гъэлэдж.

Апхуэдэурэ махуитIи, тхьэ-
махуитI-щыи дэкIащ. ЛIапэ 
щыхъум, нэгъуэщI Iэмал 
 имыгъуэтыжу, аргуэру фыз 
гуэ рыр игъэкIуэн хуей хъуащ 
Лъэпщ деж.

- КIуэ иджыри зэ елъэIуж, 
долIапэ, - жиIэри.

Фызыр ещанэу Лъэпщ деж 
къэкIуащ.

- СлIо аргуэру укъыщIэ-
кIуар, бжесIар къысхуумы-
щIэу зыри уэстынукъым. Къы-
зэф ты жынуми сыхуейкъым, - 
жиIащ Лъэпщ.

ЦIыхубзым имыдэу аргуэру 
Iэ нэщIу къигъэзэжащ.

- Сыт жиIэр? - жери Тхьэ-
гъэлэдж и фызым еупщIащ.

- Аращ жиIэр: «сиIэкъым, сэ 

АРЩЫДАНЫЖЬЫР пщыжь тIысы - 
 пIэ жьщ, жаIэ. Къуажэ зыбжанэу зэхэст, 

щхьэж и пщыщхьэ иIэжу. Апхуэдэт Хьэ-
мырзэхи. Пщы Хьэмырзэхэ Жан и цIэу 
зыпхъу цIыкIу яIэт. Андемыркъанри лIы 
 хахуэу хэкум исхэм языхэзт - теплъафIэт, 
бжьыфIэт, къекIут. Тумэми, и адэм и фIэ-
лIыкIыр иIэт. А хъыджэбзыр, еуэри, Ан-
демыркъаным егуэкIуат, езы Андемыр-
къани Жан фIыуэ илъэгъуат. АрщхьэкIэ 
Хьэ мырзэхэ езыхэм яхуэдэ зы пщы уна-
гъуэ гуэрым иратыжмэ нэхъ къащтэрти, 
Андемыркъан хъыджэбзым пагъэкIыу, 
пщы щIалэ гуэрым Жан дахэр иратыну 
уна фэ ящIащ. Ар Андемыркъан зэхи-
мыхыу къэнэнт - зэхихыжащ.

Иджы, нобэ хуэдэм и пщыхьэщхьэм, 
Хьэмырзэхэ я деж Жан и нысашэр ды-
хьэну, Андемыркъан зигъэхьэзырри къе-
жьащ. Ар гъуэгум зы лIыжь гуэрым щыIу-
щIащ. ЛIыжь цIыкIури Андемыркъан здэ-
кIуэ лъэныкъуэмкIэ кIуэрт. Андемыркъан 
лIыжь цIыкIум къыбгъурыхьэри:

- ГъуэгуфIыжь апщий, тхьэмадэ, дэнэкIэ 
укIуэрэ? - ирихащ фIэхъус.

- Уэ упсэу апщий, щауэм я лей. Уэ уз-
дэкIуэм сокIуэ, - жэуап къритыжащ лIыжь 
цIыкIум.

- Iэгъу, сэ сыздэкIуэр уэ сыткIэ пщIэрэ? - 
щIэупщIащ аргуэру Андемыркъан, къыж-
раIар гъэщIэгъуэн щыхъуауэ.

- УздэкIуэм и закъуэкъым, ущIэкIуэри со-
щIэ, Андемыркъан щауэ! - къыщIегъу лIы-
жьым.

Андемыркъан лIыжьым жиIэр зэригъэ-
щIэгъуэнур имыщIэу Iэнкун мэхъу. ТIэкIуи 
зэгуоп, ауэ, зэрызэгуэпыр къримыгъа-
щIэу, ауан хуэдэурэ:

- НтIэ, тхьэмадэ, сыщIэкIуэр, дауэ уеп-
лърэ, къызэхъулIэну къэплъытэрэ? - жеIэ 
Андемыркъан.

- Андемыркъан мурад ищIа къемы-
хъулIауэ жаIэжкъым, ауэ, хэт ищIэрэ, сэри 
сыныбдэIэпыкъуну аращ сыкъыщIежьар.

- Нэхъ гъэщIэгъуэныжыр къызжепIаи. 
СыткIэ укъыздэIэпыкъуфын, тхьэмадэ?

- Уэ IэщэкIэ пхузэфIэмыкIам сэ сыти 
 хэс щIыхьыжын, ауэ Iэщэм и гуащIэр бза-
джагъэм Iуегъащхъуэ жыхуаIэращи, мып-
хуэдэ Iэмал ухуезгъэкIуэну аращ: Жан и 
нысашэр ныщхьэбэ къыдыхьэу щыщыт-
кIэ, абырэ уэрэ фызэхуэзэныр псом нэхъ-
рэ нэхъ гугъу хъун Iуэхущ. Ар зыщIыпIи 
ямыгъакIуэу хъыджэбз гъусэ иIэу унэм 
щIагъэсынущ. Ауэ сэ зы къафэ си пшынэ 
зэщыхъуэм къызогъэкIри, абы къыдэ фэ-
фу зы цIыху мы хэкум искъым, Жан 
 къи щынэмыщIа. Дыдыхьа иужь, сэ а къа-
фэм сеуэу къезгъэжьэнщ. Абы щыгъуэ 
хьэ зыру щыт. Куэдрэ лъыхъуэнущ ахэр а 
къафэм къыдэфэфын хъыджэбз, ауэ зы-
ри щамыгъуэтыххэкIэ: «Ягъэ кIынкъым, 
къы зыщыфэжыр езым и нысашэ джэгущ, 
кърефэ», - жаIэнщи, Жан къыщIашынщ 
щIыбми, къагъэфэну къытрагъэ хьэнщ. Ар 
утыкум къихутэмэ, уэ пщIэнури пщIэжынщ: 

ПСЫХУАБЭ иджы здэщысым деж япэм 
Джатэжь Къардэн и къуажэр ису щытащ.     

Къардэн и хъушэр Мэшыкъуэ и щыгу щхъуан-
тIэм щыхъуакIуэрт.

Арати, зы махуэ гуэрым Къардэн и хъушэр 
щыхъуакIуэ щIыпIэм дэкIауэ, къурш папцIэм 
и щыгум сабий, щIалэ цIыкIу и Iэ цIыкIухэм-
кIэ дыгъэм зыхуишийуэ, къыпыгуфIыкIыу те-
лъу IущIащ. Сабийр езы дыгъэм хуэдэу 
блэрт. Къардэн сабий нащхъуэ нэкIуплъ 
цIыкIум бгъэдыхьэри, къищтэну зригъэзы-
хащ, ауэ сабий щылъым зэреIусэу и Iэри, и 
пащIитIри, и пыIэри къилыгъуащ. Сабий 
цIыкIум и пкъыр жэз гъэткIуауэ къыщIэкIащ. 
Сыту жыпIэмэ, ар фызым къилъхуатэкъым, 
атIэ къэзылъхуар езы Щыблэрт.

Къардэн шынэ зымыщIэ лIыхъужь къи-
мыкIуэтыжт. Къызэрисым хуэдэурэ и щIа-
кIуэр трипхъуэри, абы кIуэцIылъу сабий да-
хащэр къищтащ.

ЦIыхуIэм сабийр щIы къызыхэкIам къыт-
рича иужькIэ, и пщтырагъ укъэзысыр фIэ-
кIуэдащ. А пщтырагъ лъэщыр щIым хыхьэри, 
щIым псы къэкъуалъэр къыщIихуащ. Джа-
тэжь и къуэм къуршыщхьэм къыщигъуэта 
сабийм Мэшыкъуэ цIэуэ фIищащ.

Къардэн и унагъуэм Мэшыкъуэр къану 
къыщыхъуащ. Абы и ныбжьыр илъэс 
пщыкIутIым нэса нэужь, къаруушхуэ зыхэлъ 

Дэтхэнэ благъэр
нэхъ гъунэгъу?

Къэзанокъуэ Жэбагъы махъсымафэ гупым 
яхэсу, псалъэмакъ къохъей:

- Дэтхэнэ благъэр нэхъ гъунэгъу? - жаIэри. 
Зодауэ щIадзауэ. Зыр къопсалъэри жеIэ:

- Уи адэкIэ уи благъэр нэхъ гъунэгъущ, - жи.
Ар имыдэу адрейм трегъэчыныхь:
- АнэкIэ уи благъэм хуэдэ щыIэкъым, ахэр 

нэхъ уи гъунэгъужщ, - жи.
ЩызэгурымыIуэм, псори Къэзанокъуэ Жэ-

багъы къеплъащ. Жэбагъы и пащIэр махъ-
сымэм хищIэри:

- Уи пхъур зэрысрэ уи нысэ и дыщрэ нэхъ 
благъэ щыIэкъым, - жиIащ жи.

Къэзанокъуэ Жэбагъы лIы Iущкъэ-тIэ езыр, 
гупым абы жиIам падзыжын ягъуэтакъым,  
абдежым къыщегъэжьауэ ар Iущыгъэу 
лъэпкъым къыдокIуэкI.

Дэгъазэ и мэл закъуэр
Кхъуащэ Дэгъазэ зы мэл закъуэ иIэти, 

жылэм я хъушэм хъудзу хигъэхьэри Къущ-
хьэхъу яхуащ. Хъудзыр гъунажэкъэ, д ыгъу-
жьым пэщIэхуэри ишхащ. Дэгъазэ ар щы-
жраIэжым, ину гуфIащ, жаIэ.

- Ялыхь, уи шыкурщ, зи мыхъуми Кхъуащэ 
Дэгъазэ мэл иIэти, хьэм ишхащ, жаIэнщи, 
цIыхум фэ къызаплъынщ! - жиIэри.

Гуп зэхэтыр дыхьэшхри, псоми мэл зырыз 
къратщ аби, хъушэу къихури къэкIуэжат, жаIэ.

Уи мэл хьэм щишхынум деж, Дэгъазэ и 
мэлыр зэришхам хуэдэу ирешхыж, щIыжаIэр 
аращ.

Фызым ямыужэгъур сыт?
ЛIы гуэрым и фызыр шхыдэрейт, «махуэ 

къэс уофэ, гувауэ унэм укъокIуэж», - жиIэурэ 
хъурджауэрт. Зы жэщ гуэрым зы жей пакIэ 
ирихьэкIарэ етIуанэ пщIыхьэпIэм хыхьауэ 
здыхэтым, лIыр къэкIуэжри, бжэм къытеу-
Iуащ. Мо жей IэфIым хэту къагъэуша унэ-
гуащэм зыкъызэщIищIэщ, и нэщхъри къы-       
зэ хиукIэри, лIыр къыщIигъэхьэжащ. Къехъур-
джэуэну фызым и жьэр щызэтрихым, лIыр              
и жыпым иIэбэри, ахъшэ зэкIуэцIылъыфI                 
кърихри, хуишиящ:

- Мыр гъэпщкIу, фыз, - жиIэри.
Ахъшэр щилъагъум, унэгуащэм и нэщхъыр 

зэлъыIуихыжащ, фоупсыр къызыIуригъэжу 
щIидзащ:

Андемыркъан фыз
къызэриша щIыкIэр

къэпхъуати, ехьэжьи - гъуэгу махуэ! - чэн-
джэщ зэгъэпэща къритащ лIы жьым Ан-
демыркъан.

Андемыркъан лIыжьым и чэнджэщыр 
къищтащ. Ахэр Хьэмырзэхэ я деж къэс-      
ри, щхьэхуэ-щхьэхуэу дыхьэри, бжэIупэ 
джэгум екIуэлIащ. Зыи, тIуи къэфагъэни,          
а джэгум еплъу ахэр щытурэ. ИтIанэ 
лIыжьым и пшынэбзэр игъэпсалъэу щIи-
дзащ. Утыкур ин ящIащ. ЩIалэ къыдэ-
кIащ, ауэ а пшынэм къыдэфэфын хъы-
джэбз ягъуэтакъым.

Щымыхъужым, джэгур зейхэр унэм 
щIыхьэжхэри, Жан дахэр къыщIашри, 
 къагъэфэну къытрагъэхьащ. Андемыр-
къан зыпэплъэр арати, къыIукIри и шы-
уанэр къызэщIикъузащ, къафэу тет хъы-
джэбзыр езыр здэщыт лъэныкъуэмкIэ 
 къекIуэкIыху пэплъэри, зэуэ шым зридзщ, 
къыбгъурышасэщ, ипхъуатэщ аби, уэ плъэ-
гъуа, сэ слъэгъуа - ежьэжащ.

Андермыкъан, пхъэр мин къежьами, 
зыш къылъэщIыхьэнутэкъым. Зытесыр 
Жэманшэрыкъти, алъп щылъхут, дамэ 
 тету лъатэм хуэдэт. А щIыкIэм тету Ан-
демыркъан Жан дахэри къишэри уна -
гъуэу тIысыжащ. АрщхьэкIэ дунейр къы зэ-
риухуэрэ насыпкъэмыгъакIуэу къе кIуэкIыр 
цIыху бзаджэхэм я бзэракъэ? Андемыр-
къан Курпыкъуэ дэсти, а жылэм зэпхып сэ-
лъыкIыу щIадзащ:

- Уэлэхьи, Хьэмырзэхэ япхъу Андемыр-
къан кърамытынт, лIыгъэкIэ къатрихащ 
армыхъумэ, - жаIэу.

Андемыркъан лIы пхъашэти:
- Ар сэ къыщысхуамыгъэфащэкIэ, тхьэр 

згъэ пэжащ сыдэпсэумэ, - жиIэри, Жан дахэр 
и шыплIэм дигъэтIысхьэри ихьыжащ, Арщы-
дан Хьэмырзэхэ я дежи щригъэп сыхыжащ…

Абы иужькIэ Андемыркъан къишауэ, 
унагъуэ ищIыжауэ яIуатэу зыми зэхиха-
къым. Аращ-тIэ, тумэм и Iуэхур гуащIэщ, 
жыхуаIэращ.

Нарт тхыдэжьхэр

схурикъунукъым» жери идэр-
къым къыдитын, - жиIащ 
фызым.

Аргуэру махуитI блэкIащ. 
Тхьэгъэлэджрэ и фызымрэ 
яхуэмыхьыж хъуащ.

- Иджыри кIуэи зэ елъэIуж, 
ахъумэ, долIапэ, къыдитым 
хуэдипщI етIанэгъэ етты-
жынщ, - жиIащ Тхьэгъэлэдж.

- СыкIуэнукъым абы фIэкIа, 
алъандэрэ бжезмыIа щхьэ кIэ 
абы жиIэр мыращ: «Зэ зыз-
гъэгъуэти уэстынщ, арыншауэ 
уэстынукъым» жеIэ, - жиIащ 
фызым.

Тхьэгъэлэдж еплъыхри гуп-
сысащ.

- КIуэ, абы афIэкIа напэ 
 щимыIэкIэ кIуэ, сэ хуит узощI, 
- жиIащ Тхьэгъэлэдж.

- Хьэуэ, сыкIуэнукъым, - же-
ри идакъым фызым.

АрщхьэкIэ Тхьэгъэлэдж за-
лымыгъэкIэ фызыр ихуащ.

Фызыр къэкIуащ аргуэру 
Лъэпщ и деж.

- СлIо укъыщIэкIуар, арэзы 
ухъуа? - жиIэри еупщIащ 
Лъэпщ фызым.

- Аращ, сыкъэкIуащ, сыт 
тщIэн, нэгъуэщI Iэмал дгъуэ-
тыркъым. Тхьэгъэлэджи жес-
Iэжати,  ари арэзы хъуащ, - 
жи Iащ фызым кIэзызурэ.

- АтIэ щхьэ укIэзызрэ? Щхьэ 
ушынэрэ? - еупщIащ Лъэпщ 
фызым.

- СокIэзыз, соукIытэри, си 
напэм щхьэкIэ, си цIыхугъэм 
щхьэкIэ. Ныбэ щхьэкIэ сэ 
мыпхуэдэ Iуэху зэрысщIэнум 
сыщоукIытэри, - жиIащ фы-
зым.

- Абы щыгъуэ сэри уи цIы-
хугъэмрэ уи напэмрэ щхьэ- 

кIэ узот гъавэ. Сэри абы сы-
хуейуэ аратэкъым, ауэ уи 
цIыхугъэр, уи напэр здынэ-
сыр зэзгъэщIэну арати - укIы-
тэ уиIэу укъыщIэкIащ, - жиIэри 
гъэр иухыу гъавэ къаIэрыхьэ-
хункIэ зрикъун Тхьэгъэлэджрэ 
и фызымрэ къаритащ.

Фызым гъавэр Лъэпщ къри-
тауэ къыщыщIэкIыжым, тхьэ 
елъэ Iуащ:

- Дэ ди Тхьэу Тхьэшхуэ, мы 
гъавэр дэ къыдэзытам и 
Iэпкъ лъэпкъ пщыкIутIыр ма-
фIэм щымышынэу, имысу 
щIы, - жиIэри. Фызыр Тхьэм 
зэрелъэIуар къыхуищIэрти, 
Лъэпщ и Iэпкълъэпкъыр ма-
фIэм имысу хъуащ.

ЕтIуанэ пщэдджыжьым 
Лъэпщ мафIэ ищIыжырти, и 
Iэр мафIэм игъэхуабэртэ-
къым.

- Мы сэ си гугъэр гугъэ-
къым, сэ мафIэм сеIусэфы-
нущ, - жиIэри Лъэпщ абде-
жым гъукIэн щригъэжьащ. 
Лъэпщ и Iэпкълъэпкъыр ма-
фIэм имысыж хъуащ.

Апхуэдэурэ гъэр къэсри, 
Тхьэгъэлэдж гъавэшхуэ къыт-
рихащ. Лъэпщи кърита гъавэ 
щIыхуэр хуэдипщIу ириты-
жащ. Абы къыщыщIэдзауэ 
 игъащIэм Тхьэгъэлэдж гъавэ 
щыщIакъым.

Лъэпщрэ Дэбэчрэ

Нарт зэшищым шыгъэ-
джэгу ящIырт. Зэрыгъэгубжь-
ри, шыгъэджэгур шыбгъэры-
уэ хъу жащ. Шыбгъэрыуэм и 
 хуабжьыгъуэм я къуэш куры-
тым и шыр ираудри, и куэр 
якъутащ.

Зи куэ къута нартыр и къуэ-
ши тIым къахьащ Дэбэч и 
 кIы щым, и куэ къутар ирагъэ-
щIыжыну. А зэманым Лъэпщ 
гъукIэгъэсэн къудейуэ арат. 
Лъэпщ и гъукIэ тепщэ Дэбэч а 
дакъикъэм нэгъуэщI Iуэху 
ищIэрти, зи куэ къута нартыр 
къыщахьым, жиIащ:

- Сэ сыхущIыхьэркъым       
ид жы псту, си гъукIэгъэсэн 
щIалэм фхуищIыжынщ, - жи-
Iэри.

Нарт зэшитIым загъэгу-
сэри, я къуэшыр щIахыжащ. 
Лъэпщи зыри жимыIэу щIри-
гъэхыжащ. ГъукIэ тепщэ-
жьым  и  Iуэхур зэфIэкIа нэ-
ужь, зи куэ къута нартри и 
къуэ шитIри игъуэтыжакъым.

- Мес, яхьыжри къегъэ гъа-
зэ, пхуэщIыжынумэ, - жи Iащ 
Лъэпщ и тепщэм щхьэкIэ.

ГъукIэжьыр якIэлъыджэри, 
зэ шищым къаригъэгъэзэ-
жащ. Лъэпщи ауэ къэуври 
еплъу щIидзащ. ГъукIэ теп щэ-
жьми лъакъуэр ищIыжу хуе-
жьащ. Ауэ Лъэпщ гъущIым 
нащхьэ хуищIу хуежьэри, 
 гъукIэжь Дэбэч сыт имыщIэ-
ми, гъущIыр хуэхъуакъым. 
 ГъукIэжьыр ешри, хуэмыщIу 
хыфIидзэжащ.

- Си гъэсэныр мыбдеж щы-
ту, мы гъущIыр сызыхуей схуэ-
хъунукъым. Сэ нэхърэ ар нэ-
хъыфIщ, си гъэсэным ев-
гъэщI, - жиIащ Дэбэч.

Абы иужькIэ Лъэпщ и Iэдэ-
уа дэр къищтэри, нартым и 
 лъакъуэр ищIыжащ.

Нарт Хъудымыжьрэ 
Лъэпщрэ зы уадэкIэ 

зэрыгъукIар

Нарт Хъудымыжь Къургъу-
тамэ тесу Алыдж и къуажэ дэ-
сащ, жаIэ. Лъэпщ ЯтIэпсы-
къуеишхуэм Пшышэжь деж 
мэзым гъукIэу хэсащ.

Хъудымыжьри гъукIэу щы-
тащ, ауэ тIуми зы уадэ фIэкIа 
яIакъым. Лъэпщ гъущIыр ма-
фIэм пэрилъхьэу игъэплъы-
хукIэ, уадэр Хъудымыжь къы-
хуидзырти, Хъудымыжь ири-
гъу кIэрт. Хъудымыжьи ма-
фIэм и гъущIыр пэрилъхьэу 
игъэп лъыхукIэ, уадэр къыхуи-
дзыжырти, Лъэпщыр ири-
гъукIэрт. Ауэ зэгуэрым Лъэпщ 
уадэр къигъэгувэщ къимы-
дзыжуи, Хъудымыжьыр куэд-
рэ ежьащ. Къимыдзыжыххэ 
щыхъум, губжьри Лъэпщ деж 
ежьащ кIуэну. Хъудымыжь 
Лъэпщ деж нэмысу, нарт-          
хэм ешхэ-ефэ яIэу абы яхэ-
хуащ. Хъудымыжьыр къэфэ-
ну, уджы ну чэзу къылъагъэ-
сащ.

- Сэ сыпсынщIэIуэщ, ауэ 
 сыкъэфэфынукъым икIи 
 сыкъэуджыфынукъым, зы-
гуэр къэзгъуэтынщ, - жиIэри 
къахэкIыжащ. Вий щIэщIауэ 
пхъэIэщэрэ лIырэ губгъуэм 
вэуэ итти, кърихужьэри кIы-
щым щIихуэри бжэр хуищIы-
жащ.

КIыщым ахэр зэрыщIэту и 
дамэм тригъэувэщ, къихьри 
нартхэ я ешхэ-ефэм къэкIуэ-
жащ. Ахэр и дамэм зэрытету 
къэфэну, уджыну иригъэ-
жьащ. И лъэгум сабэр къы-
щIихыу вийр зэриудэкIыу 
уджащ. Нартхэр елъэIури 
ягъэу выIэжащ.

- Ди вийр букIауэ, ди пхъэ-
Iэщэр пкъутауэ, ди цIыхуи бу-
кIынущ, апхуэдэу хъунукъым, 
- жаIащ нартхэм.

Ар зыщыуджар Къунчы-
къуэхьэблэ дежщ, нобэр 
къыздэсым «нарт Хъуды-
мыжь и уджыпIэкIэ» еджэу 
щIыпIэ иIэщ.

Нарт Хъудымыжь уджым 
къахэкIыжри, Лъэпщ деж 
 кIуащ. Лъэпщ и кIыщым 
щыIухьэм, уадэ ищIу щыту 
илъэгъуащ.

- Мыр сэри схуэщIынущ, сыт 
мыбы щхьэкIэ Лъэпщ сы-
щIеубзэр? - жиIэри зыри 
 жримыIэу къигъэзэжри къэ-
кIуэжащ. Хъудымыжьым 
илъэ гъуат Лъэпщ уадэ зэ-
рищIри, езыми ищIащ. Хъуды-
мыжь уадэ ищIауэ Лъэпщ 
къы щи щIэм, Лъэпщ губ-
жьащ.

- Сэрыншэу дауэ уадэ хуэ-
щIа абы, сэращ гъукIэу щы-
Iэм я тхьэр, сэ си IэщIагъэм и 
ныкъуэр бдыгъуащ, - жиIэри 
Лъэпщрэ Хъудымыжьрэ зэ-
мызауэу мыхъуу, зэзэуащ. 
Лъэп щым Хъудымыжьыр иу-
кIащ. ГъукIэжьитIыр щызэ-
зэуар КъургъукIей дежщ. 
Нартхэм лъэщу ягъафIэу 
яхэтт Хъудымыжьри, ар зэ-
риу кIам щхьэкIэ Лъэпщыр 
бий ящIащ.

Нартхэм Лъэпщ яукIынкIэ 
шынэри, щтапIэ ежьэжащ. 
Шап сыгъ Афыпсыпрэ Банэхэ-
срэ я зэхуакум мэзым щып-
сэууэ, щылъащэу хуежьащ. 
Лъэпщ щылъащэу щыта а 
щIыпIэм деж «Лъэпщ и лъэ-
щапIэкIэ» йоджэ иджыри.

Нартхэр сыт хуэдизкIэ 
мылъы хъуами, Лъэпщыр къа-
гъуэтын ялъэкIакъым.

Лъэпщ хэт къигъуэту щыт-
ми, былымышхуэ иратыну ща-
гъэгугъэм, нарт Уэзырмэдж 
нартхэм яжриIащ:

- ЩIым щIэмыхьам къэз-
гъуэтынщ.

АрщхьэкIэ къигъуэтын лъэ-
кIакъым, къимыгъуэтауэ къы-
щигъэзэжым:

- ДыкъэбгъэпцIащ, - жари 
Уэзырмэджыр нартхэм 
яукIащ.

Лъэпщ нартхэм зыри ира-
щIэн ялъэкIакъым. ГъукIэхэм 
я тхьэу и гъащIэр ихьащ.

- УмэжэлIа хъунщ, си псэр зышхын, сыт 
пхуэспщэфIын, сыт уэзгъэшхын? - жиIэри.

ЛIым и ныбэр из хъунти, гъуэлъыжри жеящ. 
Пщэдджыжьым дунейр къуэнымэ-бжьы-
нымэм зэрихьэу лIыр къэушри, къэтэджщ 
аби, фIыуэ шхауэ, лэжьапIэм кIуэну къы-
щыщIэкIым, зигъэзэжри…

- А дыгъуасэрей ахъшэр къызэтыжыт, - 
жиIащ, жи. - Ар кIэзонэ ахъшэщ.

Фызыр нэщхъкIэ къепыджри, ахъшэр къри-
тыжащ. ЛIыр дыхьэшхыурэ кIуэрт, жи, лэжьа-
пIэм:

- Дунейм теткъым фызым ямыужэгъу, 
ахъшэм фIэкIа, - жиIэурэ. - Лъагъуныгъэри 
яужэгъу, псалъэ IэфIри яужэгъу, щыгъын да-
хэри яужэгъу, зэи ямыужэгъур ахъшэращ.

Уи набдзэр зыбзам
езгъэбзынщ

ИпэкIэ хабзэу щытащ нысащIэ къашагъа-
щIэм дын къыхуахьрэ ирагъэбз-ирагъэду - 
бостей, джанэ-гъуэншэдж, вакъэ сыт хуэ-
дэхэр. IэпщIэлъапщIэу къыщIэкIмэ, щхьэ-
къэIэт имыIэу ягъэлажьэрт.

Еуэри, жеIэ, щIалэгъуалэ зэхэс гуэрым 
хъыджэбз щIалэ дыдэ яхэст щыму, зыри 
к ъахимыдзэу, мыгушыIэу. Ар щIалэжь гуэ-
рым игъэщIагъуэри:

- Уэ зыри жыпIэркъыми, хъыджэбз дахэ? - 
жриIащ.

НэгъуэщI зы щIалэ, гушыIэ хэлъу, къэпса-
лъэри:

- Ар ятауэ дэсщи, дэ тхуэдэу гушыIэну хуит-
къым, - жиIащ.

Япэрей щIалэжьым ар игъэщIагъуэри, 
хъыджэбзым дежкIэ еплъэкIащ:

- Iэу, пасэIуэкъэ?! - жиIэри. - «Гуэншэрыкъ 
тхуэбз» жаIэрэ къыпхущIахьэмэ, лIо пщIэжы-
нур?

Iэдэбу щыс хъыджэбзыр къыхудэплъейри, 
щIалэжьым и набдзэр щIэупсауэ щилъагъум, 
щIэдыхьэшхыкIри:

- А уи набдзэр зыбзам езгъэбзынщ, - 
къыжриIащ.

«Хъыджэбз Iэдэбщ» жыпIэу утемыгушхуэ, 
пэбдзыжын умыгъуэту укъигъэнэнщ.

Гъэсэпэтхыдэхэр
Зызымыгъазэу мэзым 

щIэкI.
 

Ди чэтым мэл хужь 
щIэзщ.
 

КIуэ пэтми бжьиз зы-
мы кIу. 

Ди гуэн цIыкIу лы изщ.
 

Шууищэм зы шу яхоуэ. 

Мэшыкъуэ щакIуэ и хъыбар
щакIуэ бэлыхь къыхэкIащ. Мэшыкъуэ Iуащ-
хьэм тет мэз Iувымрэ къуэладжэхэмрэ пэ-
рыхьэту щIэт хьэкIэкхъуэкIэхэм я пащтыхьу 
зыкъыщыхъужырт. Абы и Iэ лъэщхэр зэуам 
фIагъэкIыртэкъым. И нэ жанхэр зытеплъар 
IэщIэкIыртэкъым. Дыгъэмрэ ЩIымрэ я къуэ 
Мэшыкъуэ и Iуэху къемыхъулIэу зэи къи-
гъэзэжыртэкъым. 

Мэз узыпхымыкIыфхэм сыт щыгъуи хьэ-
кIэкхъуэкIэхэм ялхэмрэ я фэхэмрэ куэду абы 
къратырт. Къурш хьэдзэ гъуабжэжьхэм я 
бжэ щэхухэр сыт щыгъуи хузэIуахырти, ды-
щэхэмрэ налкъутналмэсхэмрэ къратырт.

А псори Мэшыкъуэ жылэм къихьырт икIи 
зы махуэм нэхърэ къыкIэлъыкIуэм нэхъ къу-
лей хъурт Джатэжьым и жылэр. Джатэжьхэ я 
лъэпкъри кхъуэпIащэм хуэдэу пшэр, шыдым 
хуэдэу щхьэхынэ, хьэIуцыдзым хуэдэу нэп-
сей хъуащ.

Зы махуэ гуэрым Мэшыкъуэ и шабзэ 
ткIийм къыдэлъэта шабзэшэр фиижу жыг 
зэхуакухэмкIэ щыдэкIым, мыдэкIэ жылэм 
къуэш зэрыукIыр къахыхьащ. Нэпсеягъэм 
къызэщIигъэнауэ, губжьым я тэмакъыр             
щиу быдыкIауэ, бауэкIэщI хъуахэу зэкъуэш-
хэм дыщэхэр, налкъутналмэсхэр, къуентхъ-
хэр ягуэшыжырт. Псори ягуэшыжырт, 
уеблэмэ Мэшыкъуэ и гуащIагъым къыщIи-
хуа псы пщтыр къыщIэжыпIэ нэгъунэ ягуэ-
шыжхэрт. Мэшыкъуэ Iуащхьэм къехыжу 
 къигъэзэжа нэужь, езым къулей ищIа и 
Iыхьлы пэ лъытэхэм я IуфакIэхэм тхъурым-
бэр IуищIэжауэ зэрыгъэкIийхэрт:

- Мыри сысейщ! УкъемыкIуалIэ!..
Мэшыкъуэ губжьым къызэщIигъанэри, 

нэпсеягъэм зи нэр къыщхьэрипхъуа зэ-
къуэшхэм ящIэкIиящ:

- ЩIым и тыгъэ гуапэхэр нэпсейм яйкъым! 
ЩIым и тыгъэхэр мылъкум хуэнэпсейхэра-
къым зейр! Псы хущхъуэ телъыджэхэр фи 
хьэ Iупс фIейхэмкIэ фуцIэпIынущ. ЩIымрэ 
абы и тыгъэ фIыгъуэхэмрэ зыуцIэпI фэ фIей-
хэм сыфхэтыжынукъым! - зыкъигъазэри, 
къызэмыплъэкIыу мэз Iувхэр зытет къур-
шыжьым ихьэжащ.

Абы иужькIэ зэи Мэшыкъуэ Джатэжь и 
жылэм къигъэзэжакъым. Джатэжьхэ я 
лъэпкъыр зэныкъуэкъумрэ зэбииныгъэмрэ 
тхьэмыщкIэ ищIащ. Я мылъку псори 
яфIэкIуэдауэ псы хущхъуэхэм деж къыIукIы-
жауэ къаIуэтэж.

Усэ къызэрытеш

   ЩIалэ гуэр гъуэгу тету здэкIуэм, цы зэкIуэцIылъ 
къигъуэтащ. Цым мажьэ къыкIуэцIыкIащ.
 – Мажьэр нанэ естынщ, жи,
Нанэ хьэлу къызитащ, жи,
Хьэлур ди хьэм естащ, жи,
Ди хьэм хьэвшыр къызитащ, жи,
Хьэвшыр цIыкIур мэлыхъуэм естащ, жи,
Мэлыхъуэм гъэлъэхъу къызитащ, жи,
А гъэлъэхъур гъэлъэхъуншэм язгъэшхащ, жи,
Ямышхыу уэлбанэ къатехъуащ, жи,
А уэлбанэм удзыпцIэфI къызитащ, жи,
УдзыпцIэфIыр ди жэмым естащ, жи,
Ди жэмыжьым шэтIэгъуэбл къызитащ, жи,
ШэтIэгъуэблыр шэ зимыIэм естащ, жи,
Сэри зыгуэр къызатынщ, жи.

Ди унэжь

Ди унэжьыр унэ къуапиплIт,
И бжиплIыр нызэIухат.
КъуэкIыпIэмкIэ дыгъэр къыщIохьэ,
КъухьэпIэмкIэ дыгъэр щIокIыж,
Ищхъэрэри – тхьэмахуэ уэшхщ,
Ипщэр къешхами – зы сыхьэт.
КъухьэпIэмкIэ къикIмэ, ди хьэщIэщ,
КъуэкIыпIэмкIэ къакIуэмэ, ди щIасэщ,
Бысым ухуеймэ, дыблагъэщ,
Былым улъыхъуэмэ, дыхъушэщ,
Ди унэжьри унэ джабиплIщ,
И бжиплIыр нызэIудзащ.
ФIыкIэ укъакIуэмэ, мыр Iэнэщ,
ЕкIэ укъихьэмэ, мыр джатэщ.

Къуажэхьхэр Уеджэмэ, къоджэж.  

Мыбууэ мэкъу зышх.
 

Къан хъыджэбзитI зэ-
лъэпагъщ.

Бжыхь зыщыхъуэ хъу-
рей бын.

ЕбытI-ешытI, ятIэм 
хэнэ. 

Мэл хужь псыбафэщ. 

(Фочышэ)

(Жьэмрэ дзэ хэмрэ).

(Гущэ)

(Iэпхъуалъэ)

(Гухъу)

(Джэр  пэджэж)

(Хьэку)

 (Набдзэхэр)

 (Хыв)

(Бэщмакъ)

(Кхъуей)



 


